1. Utdrag frå Miljøverndepartementet sin budsjettproposisjon 2010 (S1 2009-2010) - Forvalting av verneområda (s 222 – 226)

Føresetnader for styrka forvaltning av verneområda

----------------------

Behovet for å styrke forvaltninga av verneomrade er påpekt av Riksrevisjonen og ei ekstern evaluering av norsk politikk for ein berekraftig utvikling i 2007. Det er bl.a. påpekt at mangel på skjøtsel og forvaltning fører til at verneverdiane er trua. I NIBRs evaluering er det bl.a. pekt på at enkelte kommunar ikkje innfrir krav om naturvitskapleg kompetanse og at det i nokre kommunar er gitt for mange og for liberale dispensasjonar. Det finst og eksempel på vedtak som gar ut over rammene for verneforskrifta. Også mangel på sanksjoner overfor kommunar som ikkje følgjar dei rammene som er gitt av staten påpekast i NIBRs rapport. Regjeringa vil følgje opp dette gjennom å etablere ein ny forvaltningsmodell for verneomrade etter naturmangfaldlova. Behovet for ei styrka forvaltning følgjer og av FNs konvensjon om biologisk mangfald. Ein ny forvaltningsmodell skal bygge på følgjande føresetnader:
Lokal forvaltning

Lokalsamfunnets medverknad er fundamentet i eit godt fungerande demokrati. Det er også ønskjeleg å ha lokale folkevalde organ knytt til delar av statleg forvaltning i saker som er klart statlege, men som likevel blir best løyst ved kjennskap til lokale forhold. Forvaltning av verneomrade er ei slik oppgåve der lokal kunnskap og erfaring kan bidra positivt. Lokal kunnskap erverva gjennom generasjonar sin bruk av natur vil og kunne bidra til å styrke forvaltninga av verneomrada. Nærleik, identitet, tilhøyre og auka demokrati vil både  på kort og lang sikt gi ein plussverdi i forvaltninga av omrada. Det er naudsynt å få til eit auka lokalt eigarskap til verneomrada. Forvaltninga av nasjonalparkar og andre store verneomrade bør derfor forankrast lokalt. Samisk deltaking er ein føresetnad i dei omrada det er aktuelt.
Einhetleg forvaltning


Rammene for vernet må vere eintydige, dvs. at føresegner, formal og restriksjonar må vere tydelege slik at forvaltninga blir føreseieleg. Naturmangfaldlova § 33 stiller meir presise krav til målformuleringane for omradevernet. Ei føreseieleg og lik forvaltning krev både  fagleg og institusjonell kontinuitet. Det er også utarbeidet en ny dispensasjonsføresegn i naturmangfaldlova § 48 som skal sikre klarere grenser og rammer for dispensasjon for å unngå forskjellsbehandling i enkeltsaker av same karakter. Føresegna skal også sikre at dispensasjonspraksis ikkje gar ut over rammene i naturmangfaldlova og verneformålet i forskrifta slik at vernet ikkje blir godt nok teke vare pa.
Ein effektiv, heilskapleg og føreseieleg forvaltning skal bl.a. sikrast gjennom utarbeiding av forvaltnings- og skjøtselsplanar. Dette er bl.a. understreket i den nye naturmangfoldlova som stiller krav om forvaltningsplanar for alle dei store verneomrada. Det er også krav om skjøtselsplanar etter ny naturmangfoldlov der bruk er ein føresetnad for å ivareta verneformålet eller der vernet krev aktive gjenopprettingstiltak.
-------------------------


Ein skjøtselsplan vil i mange tilfelle inngå i ein meir omfattande forvaltningsplan. Den kan innehalde avtale med grunneigar og rettshavar om bruk av verneområdet, og den kan omfatte skjøtsels-, restaurerings- og istandsetjingstiltak som er nødvendige for å halde ved lag eller gjenopprette verneverdiar. Tiltak kan f.eks. vere fjerning av framande artar, slatt, beiting, tiltak for å kanalisere ferdsel m.m.
---------------------------

Kunnskapsbasert forvaltning

----------------------------


Forvaltninga må ivareta og byggje opp under verneformålet. Med grunnlag i at alt arbeid knytt til omradevern skal vere kunnskapsbasert, må det forankrast i eit samla og robust fagleg miljø med god natur- og forvaltningsfagleg kompetanse. 
Rapporterings-, kontroll og sanksjonsordningar


Fordi forvaltning av verneomrade handlar om oppfylling av nasjonale og internasjonale forpliktingar skal statlege styresmakter gripe inn dersom forvaltninga ikkje er i samsvar med naturmangfaldlova og formålet med vernet. Gode rapportering -og kontrollrutinar må derfor etablerast saman med bl.a. effektive sanksjonsordningar. Fylkesmannen har derfor klagerett på vedtak fatta etter naturmangfaldlova, jf. § 62. Denne paragrafen gir staten heimel til å instruere nasjonalparkstyret/verneomradestyret, og eventuelt trekkje delegert mynde tilbake dersom forvaltninga ikkje skjer i samsvar med nasjonale mal og internasjonale forpliktingar.
Ny forvaltningsmodell for verneområde

Forvaltning av store verneområde og verneområde i samanheng

Verneområdestyre:

For nasjonalparkar, andre store verneomrade og samanhengande verneomrade skal forvaltning skje gjennom eit interkommunalt nasjonalparkstyre/ verneomradestyre, heretter omtalt som styret. Styret skal syte for ei heilskapleg samla forvaltning av verneområdet/verneområda på tvers av administrative grenser innafor ramma av naturmangfaldlova og verneforskrifta. Eit styre kan ha ansvaret for fleire geografisk nærliggjande store verneomrade. Styret etablerast etter naturmangfoldlova § 62, andre ledd tredje punktum.

Ein føresetnad for å delegere forvaltningsmynde til eit styre, er at eit fleirtal av dei berørte kommunane ønskjer det. Dersom eit fleirtal av kommunane ikkje ønskjer lokal forvaltning, skal fylkesmannen vere forvaltningsstyresmakt.

Styret veljast av kommunestyra og bør primært besta av ordførarar, eller andre folkevalde i kommunen. I tillegg blir det oppnemnt politisk(e) representant(ar) for den/dei aktuelle fylkeskommunane, oppnemnde av fylkestinget. I omrade med samiske interesser skal i tillegg Sametinget oppnemne representant(ar). Graden av samisk representasjon blir vurdert ut i frå området sin betyding for samisk kultur og næringsutøving. Det kan opnast for lokale tilpassingar dersom særskilte høve ligg til grunn. Dette må vurderast i kvart einskild høve nar styra skal etablerast.

Styret skal samarbeide med andre berørte partar gjennom eit fagleg rådgjevande utval, jf omtale under.
Verneområdeforvaltarar:


Sekretariatet for styret leggjast til ein nasjonalparkforvaltar/ verneomradeforvaltar, heretter kalt forvaltar. Denne skal sikre god kontakt med og kunnskap om lokalmiljøet. Forvaltaren blir tilsett av fylkesmannen, men er underlagt styret i forhold knytt til verneomradeforvaltninga. Det er føresett god dialog mellom fylkesmannen og styret i tilsetjingsprosessen. For å sikre ei kunnskapsbasert forvaltning skal forvaltaren vere ein del av – og kunne nytte – det samla kompetansemiljøet hos fylkesmannen. Forvaltaren skal ha god naturfagleg kompetanse og skal leggje opp til at forvaltninga skjer i samsvar med internasjonale plikter, naturmangfaldlova og verneforskrifta. Kunnskap om bl.a. samisk kultur er derfor viktig i dei omrada det er relevant. Tilradingane forvaltaren legg fram for styret må liggje innanfor ramma av naturmangfaldlova og verneforskrifta. Forvaltaren skal bidra til einskapleg forvaltningspraksis uavhengig av administrative grenser og må ha god kontakt med alle berørte kommunar.
Samlokalisering:


Det byggast opp lokale/regionale faglege fellesskap knytt til nasjonalparksentre / andre typar naturinfosentre kor forvaltaren samlokaliserast med andre fagpersonar tilknytta verneområdet, t.d. personell frå Statens naturoppsyn, naturrettleiarar, personar med kulturhistorisk fagbakgrunn m.m. Fjellstyra kan og vere aktuelle partnarar i eit slikt fagleg fellesskap. Ei fagleg samlokalisering vil legge grunnlag for ei kunnskapsbasert forvaltning og vil bidra til utvikling av viktige kompetansemiljø i lokalsamfunna.

Ved å utvikle nasjonalparksentra til viktige knutepunkt for naturformidling vil og fleire av sentra kunne ha ei viktig rolle i samband med verdiskapingsprogrammet for naturarven.
Administrativt kontaktutval:

I nokre omrade kan det og opprettast eit administrativt fag-/kontaktutval beståande av representantar frå dei ulike kommunane for å formalisere forvaltaren sin administrative kontakt mot kommunane og samordning i forhold til kommunal forvaltning elles. Dette kan bl.a. vere viktig for å etablere kunnskap om forvaltninga også i kommuneadministrasjonen og bidra til lokalkunnskap i forvaltaren sin innstilling til styret.
Fagleg rådgjevande utval:


Forvaltning av nasjonalparkar og andre store verneomrade krev samhandling mellom mange aktørar. Det må derfor leggjast til rette for eit godt samarbeid mellom forvaltningsstyresmakta, offentlege organ, grunneigarar, næringsliv, frivillige organisasjonar, bl.a. natur- og miljøorganisasjonar, samiske interesser der det er relevant. osv. Berørte interesser bør derfor sitje i eit fagleg rådgivande utval oppnemnt av styret. Fagleg rådgivande utval bør ha minst årlege dialogmøte med styret og med forvaltaren.
Faste dialogmøte:


Slike nettverk kan og vere ein styrke for den lokale forankringa. Ein far ein meir direkte medverknad frå dei aktørane eller befolkningsgruppene som har kompetanse og interesser innafor det området nettverket omfattar. Det kan og gi meir effektive løysingar og få i gang prosessar som kjem lokalsamfunnet til gode. Faste dialogmøte mellom berørte partar og brukarinteresser vil sikre at alle berørte blir trekte med i forvaltninga.
Klagebehandling og høve til sanksjonar


Miljøverndepartementet vil vere klageinstans for vedtak fatta av styret, men slik at klagesaken førebuast av Direktoratet for naturforvaltning. Fylkesmannen har klagerett på vedtak fatta etter naturmangfaldlova, jf. § 62. Det følgjer av dette at fylkesmannen dermed og har klagerett på vedtak fatta av styret.

Fordi forvaltning av verneomrade handlar om å oppfylle nasjonale og internasjonale forpliktingar skal statlege styresmakter gripe inn dersom forvaltninga ikkje er i samsvar med naturmangfaldlova og formålet med vernet. Dette kan gjerast ved at staten instruerer styret og ved at delegert mynde eventuelt blir trekt tilbake.
Iverksetting og framdrift
Etablering:

Departementet har som mal å få etablert den nye forvaltningsmodellen i løpet av 2010. Det inneberer først og fremst at styrer blir oppretta for alle dei verneomrada som etter kriteria foran skal forvaltast etter denne modellen. Prioritet vil bli gitt til dei omrada som har vore med i forsøksordning og dei seinast etablerte nasjonalparkane. For enkelte av nasjonalparkane vil det bli vurdert å vidareføre den særskilte forvaltningsordninga som er etablert, f.eks. for Hardangervidda nasjonalpark. Departementet legger også opp til ei rask oppbygging av sekretariatsordningane for dei nye nasjonalparkstyrene / verneomradestyrene. Tilsetting av forvaltarar hos fylkesmennene vil skje i nært samarbeid med styra. Eksisterande forvaltningsordningar, herunder sekretariatsordningar i omradeforvaltninga, vil bli tilpassa den nye modellen.
Økonomi:


Finansiering av etablering av ordninga i 2010 skjer gjennom løyvingane under kap. 1427 post 01 og 21 som er auka med 14,5 mill. kroner til dette formålet. Nar ordninga er etablert, vil løyvingane til verneomradeforvaltarar bli overført til kap. 1510 Fylkesmennene som øyremerka midlar, mens driftsløyvingane til styra fortsett skal sortere under Miljøverndepartementet over budsjettet til Direktoratet for naturforvaltning.
Administrasjon:


Der forholda ligg til rette for det, vil nye og eksisterande forvaltarstillingar bli plassert i lokale kompetansesentre, f.eks. i nasjonalparksentre eller andre informasjonssentre. Dersom dette ikkje er mogleg, vil fylkesmannens administrasjon normalt være kontorsted for forvaltarane. Det vil bli foretatt ein gjennomgang av statens avtaleforhold med slike sentre med sikte på å oppnå langsiktige synergieffekter i det samla naturforvaltningsarbeidet i dei aktuelle regionane. 
2. ”Gul Bok” proposisjon 1S (2009-2010) Statsbudsjettet 2010

3.14 Miljøverndepartementet

Bevilgningene til forvaltning av verneområder foreslås økt med 54 mill. kroner til 223 mill. kroner i 2010. (s 51).
Budsjettproposisjonane for MD er tilgjengelege på http://www.statsbudsjettet.no/upload/Statsbudsjett_2010/dokumenter/pdf/md.pdf 
Fullstendig oversyn over alle dokument på http://www.statsbudsjettet 

